
1  

 

 
Republika e Kosovës 

Republika Kosova-Republic of Kosovo 

Qeveria-Vlada-Government 

Ministria e Arsimit dhe Shkencës/ 

Ministarstvo Obrazovanja i Nauke/Ministry of Education and Science 

 

 

Kërkesë për Shprehje Interesi 
 

Vendi: Kosovë 

Emri i Kredisë së Bankës Botërore: Edukimi dhe kujdesi për fëmijërinë e hershme për 

kapitalin njerëzor të Kosovës (ECEC-HCP) 

ID e Projektit: P179656 

Data: 06.10.2026 

Numri i Prokurimit: XK-MES-565266-CS-INDV-HS 
 

SPECIALIST PËR SHËNDETËSI 

Përshkrimi 

Projekti “Edukimi dhe kujdesi në fëmijërinë e hershme për kapitalin njerëzor të Kosovës” 
është hartuar me qëllim avancimin e prioriteteve kryesore kombëtare në fushën e edukimit 

dhe kujdesit në fëmijërinë e hershme (EKFH), përfshirjes sociale, barazisë gjinore dhe 

zhvillimit të qëndrueshëm të orientuar drejt klimës. 

Në mënyrë specifike, përforcon përpjekjet e Kosovës për zgjerimin e qasjes së barabartë në 

shërbime cilësore të EKFH-së, fuqizimin e grave dhe grupeve të margjinalizuara, forcimin e 

kornizave institucionale dhe mbështetjen e zhvillimit të harmonizuar me prioritetet 

klimatike, në përputhje me prioritetet strategjike të Qeverisë së Kosovës dhe Bankës 

Botërore. 

Projekti është i strukturuar rreth katër komponenteve që e përforcojnë njëra-tjetrën dhe që 

adresojnë kufizimet si në anën e ofertës, ashtu edhe në nivel sistemi në sektorin e EKFH-së. 

Komponenti 1: Përmirësimi i cilësisë së shërbimeve të EKFH-së fokusohet në forcimin e 

standardeve të shërbimit, avancimin e fuqisë punëtore të EKFH-së, përmirësimin e 

praktikave pedagogjike dhe fuqizimin e sistemeve të sigurimit të cilësisë dhe monitorimit. 

Komponenti 2: Nxitja e integrimit multisektorial në ofrimin e shërbimeve të EKFH-së 

trajton fragmentimin e shërbimeve të zhvillimit në fëmijërinë e hershme në sektorët e 

arsimit, shëndetësisë, mbrojtjes sociale dhe mbrojtjes së fëmijëve. 

Komponenti 3: Rritja e qasjes së barabartë në shërbimet e EKFH-së synon zgjerimin e 

disponueshmërisë së shërbimeve të EKFH-së, veçanërisht në komunat me mungesë të 



2  

shërbimeve dhe për popullatat e cenueshme, përmes investimeve në infrastrukturë, 

zgjerimit të shërbimeve dhe masave të synuara për qasje. 

Komponenti 4: Menaxhimi i projektit dhe monitorimi e vlerësimi mbështesin zbatimin 

efektiv, koordinimin dhe monitorimin e rezultateve. 

Ministria e Arsimit dhe Shkencës, ka përgjegjësinë e përgjithshme për mbikëqyrjen 

strategjike, orientimin e politikave dhe koordinimin me ministritë përkatëse, ndërsa njësia e 

dedikuar për zbatimin e projektit (NJZP) në kuadër të MASH-it është përgjegjëse për 

menaxhimin e projektit në baza ditore, funksionet fiduciare, prokurimin, monitorimin dhe 

vlerësimin, si dhe koordinimin e asistencës teknike në kuadër të komponentëve të projektit. 

Me qëllim të arritjes së objektivave kombëtare në edukim dhe kujdes në fëmijëri të 

Hershme, Ministria e Arsimit dhe Shkencës, në cilësinë e institucionit bartës dhe zbatues, 

kërkon të angazhojë një Specialist/e të Shëndetësisë. 

PËRGJEGJËSITË E SPECIALISTIT/ES PËR SHËNDETËSI 

Specialisti/ja për Shëndetësi, do të jetë përgjegjës/e për koordinimin e komponentës 2 të 

projektit. Specialisti/ja do të bashkëpunojë ngushtë me Ministrinë e Shëndetësisë, 

Ministrinë e Arsimit dhe Shkencës, njësinë zbatuese të projektit (NjZP-së) dhe do të 

raportojë te koordinatorja e projektit për edukimin dhe kujdesin në fëmijëri të hershme për 

kapitalin njerëzor të Kosovës.  

Detyrat dhe përgjegjësitë kryesore janë përcaktuar në Kushtet e Referencës (ToR) për 

këtë detyrë. 

Kualifikimet e përgjithshme 
 

Specialisti për Shëndetësi, duhet të plotësojë këto kualifikime të përgjithshme: 

 

• Diplomë universitare në fushën e shëndetësisë, shëndetit publik, menaxhmentit 

shëndetësor, administratës publike, ose në një fushë tjetër relevante të kujdesit 

shëndetësor. Kualifikimi pasuniversitar në fushat përkatëse do të konsiderohet përparësi; 

• Të paktën gjashtë (6) vjet përvojë profesionale, duke përfshirë përvojën relevante në 

programe të kujdesit shëndetësor dhe/ose me institucione të fushës së shëndetësisë.  

• Përvojë të dëshmuar në planifikim, zbatim, koordinim ose menaxhim të aktiviteteve. 

Përvoja në projekte të financuara nga Banka Botërore ose donatorë të tjerë ndërkombëtarë 

do të konsiderohet përparësi; 

• Njohuritë ose përvoja mbi shëndetin e nënës, të porsalindurit dhe fëmijës, zhvillimin në 

fëmijërinë e hershme ose programet e ndërhyrjes së hershme në fëmijëri (NHF) do të 

konsiderohen përparësi; 

• Njohuri të shkëlqyera të gjuhës shqipe dhe angleze. Njohja e gjuhës serbe do të 

konsiderohet përparësi. 

PERIUDHA E ANGAZHIMIT 

Specialisti/ja për Shëndetësi do të angazhohet me orar të plotë pune. Kontrata pritet të 

fillojë në Nëntor 2026 dhe të zgjasë deri në qershor 2029. Kohëzgjatja e kontratës do të 

varet nga performanca e kënaqshme, e cila do të vlerësohet përmes një vlerësimi zyrtar 

vjetor. Gjashtë (6) muajt e parë do të konsiderohen periudhë provuese. 

Pagesa do të bazohet në një tarifë mujore, e përcaktuar në kontratë. Specialisti pritet të 

fillojë detyrën pas nënshkrimit të kontratës. 

PROCESI I PËRZGJEDHJES 

Individët me përvojë dhe të kualifikuar do të përzgjidhen në përputhje me dispozitat e Rregulloreve 
të Prokurimit të Bankës Botërore për Huamarrësit e Financimit të Projekteve Investuese 
(IPF), korrik 2016, bazuar në një thirrje të hapur për aplikim, sipas metodës së përzgjedhjes 

Konsulent Individual – Përzgjedhje e Hapur Kombëtare (Individual Consultant – Open 
National). 

Kriteret e Vlerësimit 

• Kualifikimi i përgjithshëm – 30 pikë 

• Përvoja specifike relevante për detyrën – 70 pikë 

 

Intervistat do të zhvillohen me aplikuesit e përzgjedhur në listën e ngushtë, si pjesë e procesit 
të përzgjedhjes. 

Konsulentët individualë të interesuar mund të marrin informacione të mëtejshme në adresën e 

përcaktuar më poshtë, gjatë orarit të punës, nga 08:00 deri në 16:00, nga e hëna deri të premten. 

Shprehja e Interesit ne gjuhen angleze duhet të dorëzohet në adresën e përcaktuar më poshtë, jo më 

vonë se 21.10.2026 , në orën 16:00: Email: ekfh.prokurimi@rks-gov.net  

